
'l A4 BrRaNCH THU THAR

B Pu Lalrochama, kan Branch
YMA Vice President chu Central
YMA Kumpuan Sub Committee
Secretary atan ruat thar a ni. CEC
member ani nghal ang.

u November thla khawhar In
hruaitu turte:

Leader: PuJohn F. Lalrinsanga
Asst. Leader: Pu Lalhriatpuia

OB incharge: Pu Thandingliana

1. Pu Lalbiakdawla

2.Pu Vanlalruata Ralte

3. Tv. Lalawmpuia

4. Pu Lalrampana

5.NI. Lalduhsangi Pachuau

t,f_* SuB. ComT THU THAR

Heng ahnuaia RN YMA Li-
brary Member-te hian Oct. 2025
chhungin Best Visitor of the Month
lawmman an dawnga, lawmman hi
Nov. 8, 2025 chawhma dar 11:30-ah
Library-ah sem ani ang. Lawmman
dawngtute kal ngei turin kan ngen e.
1. Lalrinsangi Ralte, C-Sec. (Vawi4)
2. Lalnunhlui Ralte, C-Sec. (Vawi-4)
3. Lalduhsaki Ralte, C-Sec. (Vawi-4)
4. Lucus Lalvenhima, K-Sec.(Vawi-3)

tJ

B Saizahawla Section: Pu
Zodingliana Zote, Asst. Secretary, S-Sec
chuan Microphone thazet maiminpea,
Section hruaituten lawmthu kan sawi e.
B Chawngbawla Section:
Vengchhungah chhiattawk an awm
avangin thlanlaih hnatlang thulhania, hun
remchang hmasaberah thlanlaih hnatlang
hi neih turani a,memberte hun remchang
[lo insiam turinan inngen e.

HLibrary Sub-Committee:

Pu Lalmalsawma Sailo, C-Sec. te
chhungkua hnen atangin lehkhabu 18
lai mai kan dawng a, an chungah
lawmthu kan sawi e.

SEcTION THU THAR

B Library Duty turte
Ni8.11.2025

1.Tv. D.Lianmanga
2.Tv.Lalthianghlima Zote
3.Tv.Timothy Lalbiakrema
4.Tv.Henry Vanlalchhanchhuaha
5.NL.Lawmsangpuii
6.NLJosephine Lalthazuali

VENGCHHUNGIN HMA A SAWN THEIH NAN LOCAL
DEVELOPMENT COMMITTEE DIN A NI

Ramhlun North, the 1% November, 2025: Dr Vanlalthlana, MLA, Aizawl North II chuan
a bial chhung a veng hrang hrang te'n hma a sawn theih nan Local Development Committee a
din.

Sawrkar term hmasa lam atang tawh in Aizawl North Il veng hrang hrangah Local Devel-
opment Committee hi din a ni a, vengchhung/khawtlang mamawh leh tul, hmasawnna hrang
hrang te sawiho a ngaihtuah thin a ni a, a tam zawk tihhlawhtlin niin tihhlawhtlin hman loh te a
awm thin. He Committee-ah hian Local Council member zawng zawng bakah NGO tin aiawh
pakhat theuh an tel bakah political party lian pathum atangin aiawh pakhat theuh an tel bawk.
Kan vengchhung a Local Development Committee-te :

Chairman : Bialtu MLA

Secretary : Pu Joseph Lalthanliana
Member-te

1. LC Member zawng zawng

2. President & Secretary YMA

3. President & Secretary MHIP

4. President & Secretary MUP

5. Upa Vanlalfaka, Prominent Citizen

6. PiR. Lalmalsawmi, Prominent citizen
7.Pu G Zasiama (Political Party aiawh)

8. Pu Vanlalruata Zote (Political Party aiawh)
9. Tv. C. Dothansanga (Political Party aiawh).

Kan veng chhung chauh pawh ni loin bial chhunga veng dangah te pawh din niin tangkai
taka hman a ni bawk, Kan bial chhungah veng pakua awmin committee hi neih vek ani a, veng
hrang hrangin an vengchhung mamawh leh hmasawnna tur engemaw zat sawi ho a ni.

Local Development committee-in a rel vengchhung hmasawnna tur hrang hrang te hi hna
lian leh a t€ an awm nual a, heng hna hrang hrang te hi UD&PA atanga bawhzui ngai te, PWD
atanga bawhzui ngai te leh MLA fund hmang a bawhzui ngai te a then darh an ni hlawm. Local
Development committee in a rel thenkhatte hi ngaih pawimawh bik an ni tlangpui a, a theih chin
chin ah tihhlawhtlin tum a ni ang.

Kan veng tana Local Development Committee hi October ni 28,2025 khan RNYMA
Committee Room-ah thukhawmin, veng tana hmasawnna tur leh infrastructure pawimawh tura
ngaih te sawiho ani a, veng hmasawnna atana hmachhawp hrang hrang zingah ngaihpawimawh
hmasak tur te sawiho nghal a ni bawk.

LOCAL COUNCIL THU

Property Tax Chungchang

November ni 10 - 15,2025 chhungin ahnuaia mi ang hian vengchhungah PROPERTY
TAX apek theih dawn a, a hnu lam a harsatna kan tawh loh nan vengchhung mipuiten heng a
pekna hmun ruahman ah hian pe theuh turin kan inngen ani.

Ni. 10 & 11 Nov. 2025
A hmun : Chawngbawla Run
(Khuangchera leh Saizahawla Section)

Ni 12 - 15 Nov, 2025
A hmun : RSC Field
(Vanapa, Taitesena,Neuva,Chawngbawla Section)

PPP Mode chu khawn zawh a lo ni ta a, la pe remchang thei lo te'n tlawmngaia pek hram
nise a lawmawm ngawt ang. A pekna tur hi kan awmna section tin hruaitu tu hnenah engtik lai
pawhin a pek theih reng e.




MARYMA

Egc)’cfz'torz'af

RAM LEH HNAM HUMHALH
TURIN I HRISEL ANG U

YMA rawngbawlna hi zawng,
sawrkar office anga hawn hun leh khar
hun nei thei a ni ve lo. "Mitthi kan nei/
Thlan laih a ngai,” an ti a, "Office kan
khar," tawh emaw, "A hawn hun a la
ni rih lo,” emaw lo tihsan a rem ve lo.
Min mamawhtute min mamawhna hi file
anga pending daih a rem lo va, casual
leave lo ldaksan daih chi a ni hek lo. Ai
kal lak ngawt theih pawh a ni lo. Misual
um a ngai a, "Ka nawm deuh hunah ka
rawn um ve mai ang," tih ngawt theih
a ni lo. Hrisel loh avanga Medical Leave
lo laksana, mi dang, kan ai awhtu tur
dah ve ngawt a rem lo hi kan fit hram
hram a ngaih chhan a ni.

YMA min mamawhtute min
mamawh dan hi a category-a then theih
an ni lo va, criteria lo chelek theih a ni
hek lo; min mamawhtu min mamawh
dan leh mamawh kan nihna hmun hi
kan mission field, kan file chu a ni a,
hrisél te hi a va ngai thin ém!

Hrisél tul kan ti lo emaw tih tur
khawpa hrisélna ngai pawimawh lo
hnam hi, kan han dam loh meuh hi
chuan kil tin kil tang atdanga mite
tawngtaipui tura inngén nasa ber thin
hnam kan ni ang tih tur hial kan ni leh
lawi a! A hnam ang pawhin
intawngtaipui nasa ber pawl kan nih a
rinawm rum rum thin. Chuti khawpa
hrisél lohna tim bo tuma chung lam be
nasa hnam ni si chu, hriselna ngai
pawimawh lo ber hnam kan ni emaw
tih tur kan ni leh lawi si hi a mak ngawt
mai. Vanduai avang te, inthlah chhawn
atang te hian hrisél lohna kawng hrang
hrang zawng a awm na meuh mai,;
mahse, a mipui mimir kan hrisel loh
chhan tam ber hi chu kan inthlahdah
hi a ni.

Chhiing lam leh pawn lama kan
hmélma, min chim ral chak ém émtu
hnam lian zawkte kdra awm Mizo, 'ram
leh hnam humhalh' thupuia neitute hian
he hnam humhim tur hian kan hrisél
hmasak a ngai tih i chiang thar leh thin
ang u. He hna thawktute hi a thla ki
tliak té te, na neia kal dem dem thin
kan nih reng chuan he hnam hian boral
loh chu hmabak a nei lo vang. Sim
ngaite sim ila, kan hnam tan, kan ram
tdan hrisel i'n tum fat fat teh ang u.

PHEK 2-NA

K‘tﬂ KHAWTHLIR |
TUT LUI

Tut Lui hi Lunglei leh Mamit District
huam chhunga lui langsar tak a ni a, Mizoram
hmar thlang lam lui lian pakhat a ni.

Thorang Constituency huam chhungah
hnar anei a, Dampa Constituency a luang
tlang a, Mamit Constituency a luan tlang
dawnah Tlawng lui nen a infin ta ani. Tut lui
hi Mizoram chhungah 138. 25 km a thui a
luang a, Mizoram chhungah chuan lui sei
palinaani.

Tut lui ho Mirawngho hming phuah nia
sawi a ni. Gutur tiin an sawi thin a, hun kal
zelah Tut Luianlotitaani.

Lunglei District-a Thorang tlang 4550 ft
bawr vel atangin hnar a nei a, Thorang tlang
bawm W. Kawnpui khua vela hnar neia sawi
ani bawk. A hnar velah chuan chhim hawi
zawngin thui lo te a luang a, Thenhlum bul
vel atangin hmar hawi zawngin a luang ta
thung a. West Darngawn bawr velah Lunglei
district a chhuahsan a. Mamit district
chhungah luang zelin Mizoram hmar tawp bul
Vawngawn leh Tlangkhang bawr velah
Tlawng lui a fin taani. Aizawl - Phuldungsei,
Mamit kawng in Dapchhuah bulah a pal tlang
a, luipui lian pangngai tak ni siin motor
kawngpuiin hmun khat chauhah a pal tlang a
ni.

S. Dampui, Thenhlum, W. Bunghmun,
Kawnpui W, Buarpui, Darngawn, Dengsur,
Darlung, Bawlte, Zopui, Parvatui, Mandarh,
N. Kanghmun, Chippui, Chungtlang, W.
Phaileng, Rulpuihlim, Dapchhuah,
Rawpuichhip, N. Dampui, Dilzawl, Phaizau,
Mamit, Saitlaw, N. Sabual, N. Tlangkhan,
Luangpawl leh Tutphai te hi a hnaih khaw
langsar deuhte an ni.

Lui lian tak a ni a, a hnar a that vangin
leh lui te pen fintu a ngah avangin thal lai
pawhin a kang chat ngai lo. A dung tluanin a
kuang a lian tha a, tui pawh a tam em em
reng ani. He lui hi lui lian tak e ti lo chuan a
khawk rawk a, hmun thenkhat laiah lungpui
lian tak tak leh kham sang tak tak a awmin
suar hlauhawm tak tak te pawh atam hle a
ni.

W. Serzawl khawthlang lama hnar nei,
hmar thlang hawi zawnga luang Vaak luiin a
fin a. Hmunpui bawr vela hnar nei, hmar
thlang lam hawi zawnga luang Phaisen luiin
Phaizau bul velah a fin leh a. Chungtlang
bawr vela hnar nei, khawthlang hawi zawnga

RN YMA CHANCHINBU

luang Bawngva luiin Kawnmawi zawn velah
afina, West Lungdar leh Khawrihnim bawr
vela hnarnei, chhim thlang hawi zawnga luang
Tuichar luiin a fin leh a. North Kanghmun vela
hnar nei Theiva leh Keiva lui te'n an fin leh
bawk. Bawngthah bawr vela hnar nei,
khawthlang zawnga luang Ritva luiin a fin a,
Bawlte bawr vela hnar nei, khawtlang zawnga
luang Lungchar luiin a fin Ieh a. Khawlek vela
hnar nei, khawthlang zawnga luang Tuidam
luiin a fin leh a, Buarpui bawr vela hnar nei,
khawthlang zawnga luang Tuithur luiin a fin
leh bawk a ni. West Phaileng bawra hnar nei,
hmar zawnga luang Dapchhuah luiin
Dapchhuah khaw bul maiah a fin bawk.

Hmanlai chuan Tut luiah hian Huai chak
tak awmin an sawi thin. Tut huai hi luipui dang
zawng zawng huaite aiin chak leh chungnung
berah an inngai a, a inti huai em em a, ngam
loh pawh a nei lo va. Chutianga intihuai taka
alen vel lai chuan a bul hnaia luang Tlawng
lui chu a ngai thei ta lo va. "Nang ai chuan ka
lianin ka huai zawk ani," ati deuh reng a, a
bul hnaia lui dangte'n ngam hek lo, a vawk lal
len hi a ni ngawt a. A lo rei deuh hnu chuan
Tlawng huai chuan a ngai thei talo va, an tual
thu a chhe ta ani.

Tut huai leh Tlawng huai chu an kalna
hmun apiangah an inti buai ta fo va, an thua
inhmu thei ta lo va, indo zai an rel ta a. Tut
huai chuan, 'Kei chu ka piana thaa, kasaa
nghetbawk a, Tlawng huai te mai mai zawngin
min hneh hauh lo vang. Ani chu a pian a tha
lo va, adung asei veringawt a,'atia, acho
em em a, a tha a za zek zek a. Tlawng huai
inrin loh laiin a nawr ta vak a, Tlawng huai
chuan angam mang lo va, atawm tatawk a,
Reiek tlang tlak lama Tlawng ntiar khu a lo
awm phah taani, an ti.

Tuthuai leh Tlawng huai chu an inbei nasa
em em a, Tut huai chu a pian a that avangin
a'n nawr tawh chuan Tlawng huai chu a tawm
tawk tawk zel a, a dung a tawi avangin a tang
rei thei lo va. Tlawng huai erawh a dung a sei
a, a tirah tang thei lo mah sela, a rei deuh
deuh a, a chak tual tual a. An han innawr rei
deuh hnuah chuan Tut huai chuan a ngam ta
lo va, rem thu an sawi a, an intibuai leh ta
ngai lo va. An luan z€lna kawngah pawh
intibuai lovin an luang dun a, a tawpah phei
chuan Tut luiin a fin ta hial ani, an ti.

Tut huai hi a hrohrang a na a, a tawr a
chhah tha in Tut lui lian pawh anasa a, a 1én
tawh vek chuan a lian phut a, a kam leh rang
thin, an ti.

e D
Editor: Eddie Lalfakzuala (7005269255); Jt. Editor-te: Lalrotluangi Zote, RK Lalmuanpuia, Lalnuntluanga, Vanengmawia
Manager: C. Lallianzuala (9862365843); Asst. Manager-te: Zodingliana, Lalrinchhana, Lalrinawma
Circulation Managers: PB Lalhuapzauva, Samuel Lalhlupuia, Hmingthanzuala, Vanlalrinkima, R. Zodinsanga,
. Zothankhuma, Lalrinchhana, K. Lalmuanpuia )

[ Z)N & Haw
B NI. Lallawmzuali Ralte, ECM
chu thil pawimawh buaipuiin
Guwabhati-ah a zin.

B Dr. C. Vanlalthlana, Bialtu
MLA, Kolasib leh Vairengte a zin
lo haw leh ta.

B NI Ronguri, S-Sec. Mumbai a
in check-up a kal chu dam takin alo
haw leh ta

B Pu Malsawmthara, K-Sec.
damlohna avanga Kolkata a hun
engemaw chen a inenkawl hnuah in
lam a inenkaw] chhunzawm turin a
lo haw leh ta.

B PiBiakveli w/o Dalkhena (L),

C-Sec. Mumbai a kal chu alo haw
leh ta.
B Tv. C. Lalfakzuala s/o Pu

Lalrochama, C-Sec. thil pawimawh
buaipuia Guwahati-a zin chu alo haw
leh ta.

B Joanne L Hrahsel d/o Joshua L.
Hrahsel, C-Sec. chu in check-up
turin Kolkata ah an kal.

B Tv. Jonathan Lalthlamuana s/o
Ramfangzauva, S-Sec. chu a
hnathawhna hmun Gandhinagar,
Gujarat atangin chawlh hmangin alo
haw.

B PuLalhmunsiama Varte C-Sec.
chu in check-up a Kolkata-a kal chu
an lo haw leh ta.

B Tv. Lalhruaizela s/o
Rochungnunga, S-Sec. thil
pawimawh buaipuia Guwahati-a zin
chu alo haw leh ta.

B Pi V. Malsawmi w/o Rev. R.
Ramnghinglova, N-Sec. chu
Vellore-ah in check-up turin an kal.
B NI Lalhmunsangi d/o Singliana,
C-Sec. chu ni kar hmasa khan En-
rolled Nurse, Vanguard Health
Care, PTE, Ltd Singapore-a thawk
turin a kal.

B Tv. Mark Lalrinawma s/o
Lalnithanga, C-Sec. Guwahati-a zin
chualo haw leh ta.

B PuRobert Lalfamkima, V-Sec.
chu thil pawimawh buaipuiin
Mumbai-ah a zin.

B NI. K. Lalrindiki d/o K.
Lalnunmawia, C-Sec. chu thil
pawimawh buaipuiin Guwahati-ah a
zin.

B Tv.J. Lalhruaitluanga, T-Sec.,
NI. Lalrinfeli C-Sec. leh NI.
Rosangpuii, T-Sec. thil pawimawh
buaipuia Guwahati zin chu an lo haw
lehta.

B NI. Lalnunpuii d/o F.
Laldawngliana, V-Sec. chu thil
pawimawh buaipuiin Guwahati-ah a
zin,

PHEK 3-NA

Pu Lalsangzela
Renthlei, K-36 s/o
VR Mawia, S-Sec.
chuni25.10.2025 dar
8:00 khan aboral a, a
ruang hi tlaivarpui anih
hnu a tuk ni
26.10.2025 chhun
dar 12:00 ah Ramhlun North Thlanrnual
Zemabawk ah vuiliam a ni.

Pu Ralthuama, K-

78 h/o

Rohmingthangi, C- - £
Sec. chu ni
31.10.2025 zing dar
10:00 khan a boral a,
a ruang hi tlaivarpui a
ni a, a tuk ni
1.11.2025 chhun dar
12:00 ah Ramhlun
INorth Thlanmual, Zemabawk ah vuiliam a ni.

Lusun khawhar chhungte thlamuantu
Pathianin vengin awmpui mawlh rawh se.

DamLo

B TvJohn Lalduhawma s/o Hrangdailova,
S-Sec. natna hrang hrang avanga Synod
Hospital, Durtlang a awm chu a lo chhuak
leh ta.

B PuK. Zasanga, K-Sec. Synod Hospi-
tal, Durtlang a awm chu a lo chhuak leh ta.
B PuLalmalsawma, C-Sec. chu a ke ruh
tthnat avangin in lamah enkawl mek a ni.

B [eticia Lalpeki d/o Robert Lalremruata,
'V-Sec. chu natna hrang hrang avangin in
lamah enkawl mek a ni.

m KOHHRAN

B The Salvation Army: Dt. 2.11.2025
(Pathianni) hian Ramhlun CO Bial Women's
Ministries Rally chu Ramhlun Corps ah neih
anidawn.

w LAawMawm

B Dr Jonathan Lalrempuia s/o Upa
Lalfakzuala khiangte, V-Sec. chu PG
(Ortho) result chhuakah st ah a pass.

B NI. C. Lalruatfeli d/o Er C Lalhumhima,
S.Sec chu Agriah UDC hna a hmu thar.

B PuH. Lalnunzira leh Pi Lalromawii, S-
Sec. te chuan ni 18.10.2025 khan Synod
Hospital, Durtlangah fanu duhawm tak an nei.

(s

THILDANG

B Pu Saithangpuia T Sec, te chhungkua,
PHE Site Office aawm te chu DIET Quar-
ters ah an insawn chho.

B Pu C. Lalzahngoa, N-Sec. chu SP,
Security atangin DIG (Training) ah sawn a
ni.

CAMFORD JUNIOR HIGH

RAMHLUN VENGLAI AIZAWL

ADMISSIONS OPEN
For LKG 2026-27

> ICSE CAMBRIDGE
> LIMITED SEAT (ONLY 20 PER CLASS)
» HOLISTIC DEVELOPMENT

CONTACT: 8729984500
8575221396

ENMIINMANUEL

RIS CE=r1 T EEFR
SIGNBOARD
3D, 2D, Vinyl / Reflector, Flex

BANNER
Flex, Vinyl & Foamboard

Acrylic Memento & Sticker, etc
(()cngchhuns mi nﬂei min ravwn pan ve rawh le.

Call & Whatsapp : 9774586640
Basic Mual, H.No D-119

KC TUI

Tui thianghlim tak PHE a quality test thlap, PickUp-in
2,000 litre kan pe thei reng e. Ramhlun North veng
chhung tan discountkanpe e. (3

Ph: 7005010327 / 9774223462

SP TUI

Tui hna thianghlim, ei leh in tlak, litre 2000 pickup
trip kan pe thei e.
Mobile: 9615789047

(5-1)

JM SEPTIC TANK SEVICE

Septic tank khat paih fai, comode block, pipe
fit, soak pit tha lo leh a thar pawh kan siam thei
reng e. Kan sulhnu a fel fai a, service hlun leh
rintlak kanni e.
Rate: inbiak remna.
Registration: MRS 542
Contact: 9862476439 / 9436199884

(10-2)

SAWMA SEPTIC TANK SERVICE

Septic Tank khat paih fai, commode block,
pipe fit, soak pit thar siam engkim kan ti thei e.

Rate: Inbiakremna Ph: 8119969364 «0-2)

KHIANGTE SEPTIC TANK SERVICE
Septic Tank khat paihfai, Comode Block,
Soak pit, Pipe Fitting, Repair engkim, khur
chhung lutin, a neitu te lungawi na thlap in kan

thawk thei e thawk theie (20-2)

Contact - 9862344971 Bawngkawn South

L.HSEPTIC TANK SERVICE

Septic tank paihfai leh repairing engkim kan
thawk thei e. Kum 17 chuang experience nei
kannie. (30-21)
Rate:4500 per trip
Ph.6909183193

SEPTIC TANK KHAT & REPAIR

Septic tank khat paih leh repair kan ti thei
reng a, rate chu inbiakremna a ni ang.
Contact: 6033373188/9612376373
Cl/o Marina: 9436140350  (54)

SANGA SEPTIC TANK SERVICE

Septic tank paihfai leh repairing engkim kan
thawk thei a, experience tha tak kan nei e. Rate hi
INBIAKREMNA (5-3)

Mb. 9863524969/ 9366506115

Pari Hotel
- Bch-a

Pari ka hriat chu ka nuani, Thapari. Khawruhliana zin veivak
te chaw eina hmunpui Pari Hotel-a chaw ei kham tawh te pawisa lo
dawng khawmtu ber chu Pari ni turah ka ngai ngawt a, ka ngai sual
dér zunia. Lani zuk ni daihin! An hotel chaw han tui mai zia chu(h),
riltam tawh lam, zan dar 7 vel bawra chaw dawh kan ni bawk a,
vawksa, bawngsa leh arsa nen an lo chhawp rup mai a, duhtawkin a
insuah theih zui a. Khilam, hmarlam tlangdungah khian i zin a, kawng
laka chaw ei ngai tur chi 1 nih chuan Pari Hotel karecommend e aw.
Suah-sual awm lohna hmun a ni ber mai e.

Khai le, 1 tan dawn tawh teh ang. Kar liamta article-ah
YMA Inkhawmpui Lian behbawm kan chhiar tawh nain, a sarhu
lai ani bawk a, a version dang deuhin 1’n chhuzui ve leh reng reng
te’ng. Ngawihbopui mai mai atan chuan a uithawm ve alawm
(thenkhat chuan “‘uihawm a ni lo, uiawm tih tur’ in lo ti leh hman
ang chu. Mahse, kan naupan lai atanga uthawm kan tih tawh, tuna
taka uiawm tih thar leh hnuhnawh ka tum lo ve bur. Ka lawm e.)

YMA Inkhawmpui Lian Vawi 75-na, Sakawrdai a hmang
turin October ni 22, tlai dar 3 a chhuak thei turin RSC Field-ah
kan chhuak khawm a (Khawmpui Palai te erawh a hma niin an
liam tawh). Kan branch special item leh zaipawl te hi khawmpui
tiak ni, October ni 23 chhun leh zanlam a che tur kan ni bawk a,
muangmarin kan thawk chhuak ve a ni. Khawmpui kal tur te hi Pu
Rorelliana, Treasurer, RNYMA-in tawngtaiin min thlah thlap a,
ani hian khawmpui hmanga kan zinbo chhung zawng OB charge
zawng zawng a la vek a, President a ni a, Secretary a ni bawk, pui
ve tak chu a ni. President seal inchhutna chungah a hming vawi
hnih a sign hman a nia. Pateruata’n, “Kum 15 ka nihin Mizoram
chief minister, Pu Laldenga ka motor khalhah ka phur tawh, ”
a tih vel mai mai ngaithla hman a ni tawh lo.

October ni 22 tlailam dar 3:30-ah RSC Field atangin mi
33 kan thawk chhuak a, keini kan chuan ve-na, French lirthei siamtu
company Renault kutchhuak, Duster SUV that zia chu maw, Lal-
Joel-a phei chu Zemabawk kan lut dék dék a, amuhil nghal ringawt.
Amah ang chen lekin a zinkawng a tawi duh dawn mang e! A
khaltupa, Dr Joseph-a lahin a tarmit dum hmanthiam a’n vuah sauh
sauh a, Duster-in kawng chhia a ngam zia kan sawi tui khawp mai,
khuar satliah te lek lek chu a la mam vek thei! Doctor-a sawi takah
chuan an nu phone number a save dan ka hria- Aa/. Keinin ‘Wife’
tia kan save deuh talh laiin! A tarmit dum hmanthiam kha a’n tha
leh bik mai mai, phone call a dawn apiangin, a tarmit a hmet zeuh
a, abe mai zel a, a hawina lam apiang thla a la char char thei bawk.
He pa zet hi chu ngaihsan loh a har ani! Motor lah chu a’n khalh
thiam na-lai-leng a, a hnunglama thu pathum zinga pakhat chuan
motor ka rui thin a tia, vawi khat phei chu Manipur thlengin arui a
ni awm e (khawngaihthlakin!). Mahse, Duster-ah chuan arui lo. A
rui lo pawh a ni satliah lo, “In rui em? ” tiakan hawi let chuan,
meizial a lo pak hlat hlat. Kuhva pawh a ban ngun khawp mai. Rui
lo ve tak chu a ni! Doctor-a nge nge a khalh thiam asin aw!

hmunin a daih dawn lo, thlawh khum duai teh ang. Tichuan, zan
dar 9:45 velah New Vervek kan lut a, kan veng pa, Pu C
Lalmalsawma, K-Sec. (LMSA ti ila kan hre lar zawk ang. Ruling
ngat kha aw), te inpui awmna a ni bawk a, kawng dungah in 10 vel
zet chu an chhungkua hlir kha an lo inthenawm chu niin. A pa, Pu
C Tawnluia’n min lo mikhual vek mai a, a va lawmawm. Sa hlir
kan hmeh a, ui pawh min talh sak. A va nuam tak. Kan lawm em
emani.

Khilam tlangdung chu boruak a lum nuam khawp mai a,
khilam ti loin, khulam tih mai te pawh a chakawm. Thlen zan, dar

Khai a, duh aiin helai vel behbawmah hian kan cham rei, |

10 pelh tawhah kawngkam tuikhurah kan han inbual phar phar mai
a, anuam ve pah reng. Naupan laiin tuikhurah te chuan kan inbual
ve tawh, mahse, hetia engkim a puitlin tawh hnu hi chuan metal
road sir maia tuikhura ka inbual vawi khatna. Saktea,
Machhuanawma leh Doctor-a te nen ri chel chulin kan han inbual
kha. Chhuata mawng nawt te pawh kan awm. A vamanhla tak!

Kan branch special item, NI. Biakbiaki, K-Sec. thuchham
a tha ngar ngar, lawm pawh a hlawh, chibai leh thlalakpuitu pawh
atawng hnem. A pawisa dawn kan chhiar sak a, a tam tham fi,
kan branch atanga khawmpui kalah a hlawk ber! (hlawkber dawttu
leh hlawk lo ber pawh ka hria, mahse, a sawi chi loh) A thiannu,
Remremi lah a inpe zo teh e. Zaipawlah pawh tel chuang loin, a
thiannu recitation sawi laia pandal pawna ni sen-sa hnuaia lo ding
tur hrim hrimin khawmpui a kal!

RNYMA Zaipawl an chhuanawm a, zaipawl kan neih theih
nana hmalatu Music Sub Committee hruaitute leh zaipawl conduc-
tor-te an fakawm lehzual. September thlaah hla zirna hun tur zan
awl a awm meuh lo, October-ah lah kan vanduai a, chhiat kan
tawk deuh mawlh mawlh a, hla a zir hleihtheih loh. Chutiang chung
chuan an thahnem ngaihna zarah zaipawl kan nei thei a, an che
chhe miah lo lehnghal. Zaipawl member, musician leh lamthiamte
pawh YMA tana an inpeknaah fak an phu e.

A sei lutuk dawn, haw tawh ang. E, chumi hma lawkin,
sawi hmaih phal chi miah loh. Pu Maremruata taimak zia chu maw,
khatia khawmpui boruaka kan phul bulh bulh lai khan, khawmpui
tiak zan, zan dar 8 velah, kil khatah diary alo ziak malh malh. Leh
bik tlat chuan! Ka va chhiar chak tak, “Nizan chu ka hlim lo, vawiin
chu ka hlim leh viau,” tih velte a ziah ka ring. A hun hman dan kan
hriatpui ve miau alawm maw aw!

Zaipawl hi zan dar 10 pelhah an zai chauh a, a tuk, Zirtawpni
a hna kal ngai, a zan la la a haw ngei ngei tul an awm tlat mai a. Tu
motor nge kal ta ang, kan han inzawt kual a, kal tur inhmuh a har
riau, khawmpui tiak zan te a lo ni bawk nen, a haw bik nih a
chakawm lo ve bawk a ni, zanrei thil a ni tawh bawk nen. Chutiang
karah chuan Pu Machhuanawma a tlawmngai thei ta hlauh. Kan
thaw huai mai. Zan dar 12 velah an chhuak ta, an tlan haw ta vang
vang a, thlarau sualho inlar duh hun lai tak, zing dar 2 velah, khaw
kar kawng reh laiah, kawng sira nihliap khuma ding an tlan pel.
Pakhat chauhin a hmu lo, pathum laiin an hmu a, a awihawm riau!

Tichuan, midang zawng pawh Zirtawpni zing dar 6:30 velah
New Vervek ‘bye-bye-in” hmangaih berte lenna Ramhlun North
panin kan her liam ve leh ta vut vut mai a, Khawruhliana Pari
Hotel-a chaw ei leh hlan kan nghakhlel. Mahse, haw lam chu a
dan a dang ta deuh, khawmpui kal zawng zawng haw tuk a nia,
hotel tin an lun, Pari Hotel meuh pawh a ‘par’thei lo, sa suaktu
hmaah sa hrang kan duh zat kan sawi deuh thlap thlap a ngai tawh!
Leh si chuan!

